
	യായി പഠിച്ചു ൧൮൭൬ൽ ലാഗൊസിലേക്കു
 പോയി. താൻ മുഖ്യമായി മുഹമ്മദീയ രാജ്യ
ങ്ങളായ സൊക്കോതൊ, ഗൊന്ദു, നൂപെ എന്നീ
 ഉൾനാടുകളിൽ മിശ്ശൻ പ്രവൃത്തി ചെയ്യേണ്ട
തു. ഇസ്ലാം എന്ന മതം അടക്കി വാഴന്ന രാ
ജ്യങ്ങളിൽ അറവിഭാഷ വേദകാൎയ്യത്തിൽ പ്ര
മാണമാകയാൽ ആ ഭാഷയിലുള്ള വൈഭവം
 കൊണ്ടു തനിക്കു വളരെ ഉപകാരം ഉണ്ടാകും.
	അദ്ധ്യക്ഷന്റെ സഹായത്തിനായി പാ
യിട്ടും ആവികൊണ്ടും നടത്തുന്ന ഒരു ചെറിയ
 ചക്രത്തീപ്പടവിനെ അംഗ്ലസഭാമിശ്ശൻ സംഘ
ക്കാർ ഇംഗ്ലന്തിൽനിന്നു അയച്ചിരിക്കുന്നു. ആ
യതിനു ൨൦ മാറു നീളം ഉണ്ടു. കപ്പത്തലവ
നും ൧൦ ഉരുക്കാരും മദ്യവിരക്തർ1) തന്നെ
 ആകന്നു.
Miss. Mag. 1878. P. 186.






2. GEOGRAPHICAL NOTES ഭൂമിശാസ്ത്രസംബന്ധമായതു.


 
	ഒരു ഭൂപ്രദക്ഷിണം.— മുൻകാലങ്ങ
ളിൽ ഭൂമിയെ ചുറ്റി ഓടേണ്ടുന്നതിന്നു ആൎക്കും
 തോന്നീട്ടില്ല. കപ്പൽ കയറി ഭൂമിയെ ചുറ്റി
 ഓടേണ്ടതിന്നു തുടങ്ങിയപ്പോൾ അതിന്നു ഒരു
 കൊല്ലത്തോളം വേണ്ടിവന്നു. പായിക്കപ്പൽ
 വിട്ടു തീക്കപ്പലിൽ പോയപ്പോഴോ ഭൂപ്രദിക്ഷ
ണത്തിനു വേണ്ടുന്ന സമയം നന്ന ചുരുങ്ങി.
 തീക്കപ്പലുകൾക്കു വേഗത വളൎത്തുമളവിൽ പ
ത്തുവൎഷങ്ങൾക്കു മുമ്പേ ഈ വലിയ യാത്രെക്കു
 നൂറ്റിനാലു ദിവസങ്ങൾ മാത്രം വേണ്ടിവന്നു.
 ഇപ്പോഴോ വടക്കേ അമേരിക്കയിലേ മഹാശാ
ന്ത തീവണ്ടിപ്പാതയും ഇതാല്യയിൽ സേനിസ്
 മലയിൽ കൂടിയ സുരംഗവും തീക്കപ്പലുകൾക്കു
ള്ള ഊറ്റമേറിയ യന്ത്രങ്ങളാൽ വൎദ്ധിപ്പിച്ച
 വേഗതയുംകൊണ്ടു ഇതിനിടേ യരുശലേമിലു
ള്ള അമേരിക്കാസ്ഥാനാപതി അറുപത്തെട്ടു ദി
വസംകൊണ്ടു ഭൂവലം വെച്ചു. ആ ദേഹം മിസ്ര
യിലേ അലക്ഷന്ദ്രിയയിൽനിന്നു പുറപ്പെട്ടുബ്രി
ന്ദീസി, പരീസി, ലണ്ടൻ, നവയോൎക്ക് എന്നീ
 നഗരങ്ങൾ വഴിയായി സന്ത് പ്രഞ്ചിസ്കോവി
ലേക്കു ൨൦ഉം അവിടെനിന്നു യാപാനിലേക്കു
 ൨൦ഉം പിന്നേ ചിനാവിലേ ഹൊങ്ങ് കൊങ്ങി
ലേക്കു ൬ഉം അനന്തരം ചീനക്കടൽ മലക്ക
 കൈവഴിയായി സിംഹളത്തിലേക്കും ൧൦ഉം പി
ന്നേതിൽ മിസ്രിലേ സുവേജോളം ൧൨ഉം ദിവ
സംകൊണ്ടു പ്രയാണം ചെയ്തു. ൨൫,൦൦൦ നാഴി
കയുള്ള ഈ ചുറ്റുയാത്രയിൽ ൧൬,൦൦൦ കടൽ
	വഴിയായും ൯,൦൦൦ കരവഴിയായും താൻ യാ
തൊരു വ്യസനം തട്ടാതെ സഞ്ചരിച്ചിരിക്കുന്നു.
Coln. Zeitg. 1878. No. 26.

ചില പൊയ്ക കടലുകളുടെ ആ
ഴം.— യുരോപയിലേ ചില പൊയ്കകളുടെ
 കഴം ആവിതു: തിരോലിലേ ആക്കൻ പൊയ്ക
ക്കു ചിലസ്ഥലത്തു. 2300 കാലടിയും, കൊൻസ്ത
ൻസ് പൊയ്കക്കു 960 കാലടിയും, ബവാൎയ്യയി
ലേ വല്കൻ പൊയ്കക്കും രാജപൊയ്ക്കും 600
 കാലടിയും കണ്ടു. പിന്നെ കാനാനിലേ ശവ
ക്കടലിന്റെ മേല്പാടു 1367 കാലടി മദ്ധ്യേതര
ന്യാഴിയുടെ മേല്പാട്ടിൽനിന്നു താണിരിക്കുന്നു.
 അതിനു 1800 കാലടിയോളം ആഴമുണ്ടു. രണ്ടും
 കൂട്ടിയാൽ 3167 കാലടി കിട്ടും. തിബൎയ്യ (കി
ന്നെരെത്തു) പൊയ്കക്കു കിഴക്കേ കരക്കൽ സ
കൂടമായി 26 കാലടിയും പടിഞ്ഞാറേതിൽ 18
 തൊട്ടു 21 വരെക്കും കാലടിയും അളന്നു കണ്ടി
 രിക്കുന്നു. മദ്ധ്യാസ്യയിലേ രുസ്സ്യയിൽ കിടക്കു
ന്ന ബൈക്കാൽ പൊയ്കക്കു ഏകദേശം 180 നാ
ഴിക നീളവും 50 നാഴിക അകലവും വടക്കേ
 അംശത്തിൽ 9646 കാലടിയോളം ആഴവും ഉ
ണ്ടു. എന്നാൽ പൊയ്കയുടെ നില അവിടെ
 നിന്നു അധികം താഴുന്നതുകൊണ്ടു 12,000 കാ
ലടിയോളം എത്തും എന്നൂഹിക്കുന്നു. മദ്ധ്യതര
ന്യാഴിയിലേ കൊടുങ്കാഴം 7000 കാലടിയത്രേ.

Cöln. Ztg. 1878.

1) Teetotaler.

